
 

 

 

 

 

 

Reykjavík, 5. október 2018  

 

 

Tilmæli um sveiflujöfnunarauka 

Fjármálastöðugleikaráð skal ársfjórðungslega leggja fram tilmæli til Fjármálaeftirlitsins um gildi 

sveiflujöfnunarauka samkvæmt 1. mgr. 86. gr. d. laga nr. 161/2002, um fjármálafyrirtæki. Ráðið byggir 

einkum á tillögum og greiningu kerfisáhættunefndar við mat á gildi sveiflujöfnunaraukans, sbr. lög um 

fjármálastöðugleikaráð nr. 66/2014.  

Meginmarkmið sveiflujöfnunaraukans er að stuðla að því að fjármálafyrirtæki hafi nægan viðnámsþrótt til 

að mæta tapi á tímum óstöðugleika í fjármálakerfinu í kjölfar óhóflegrar skuldsetningar og uppsöfnunar 

sveiflutengdrar kerfisáhættu. Aukann má byggja upp þegar heildstætt mat bendir til að áhættur séu að aukast. 

Krafan um hann er lækkuð eða afnumin í sameiginlegri niðursveiflu fjármála- og hagskerfisins til að auka 

getu fjármálafyrirtækja til að viðhalda sjálfbæru framboði lánsfjármagns. Sveiflujöfnunaraukinn tekur þannig 

breytingum eftir þróun sveiflutengdrar kerfisáhættu.  

Með hliðsjón af greiningu og mati kerfisáhættunefndar leggur fjármálastöðugleikaráð til að 

sveiflujöfnunaraukinn verði óbreyttur að svo stöddu. Þrátt fyrir að fjármálasveiflan er sé enn á uppleið, 

fasteignaverð hækki enn og skuldavöxtur sæki í sig veðrið gætir töluverðrar óvissu um framvindu mála í 

ferðaþjónustunni nú. Þess má vænta að uppbyggingu sveiflujöfnunaraukans verði haldið áfram á næstu 

misserum samfara upptakti fjármálasveiflunnar. 

 

  



Viðauki við tilmæli um sveiflujöfnunarauka 

Samkvæmt opinberri stefnu um fjármálastöðugleika skal fjármálastöðugleikaráð upplýsa með reglubundnum 

hætti til hvaða vísa það horfir einkum við greiningu á kerfisáhættu. Hér birtast þeir vísar sem helst voru 

hafðir til hliðsjónar við mat á sveiflujöfnunarauka á fundi fjármálastöðugleikaráðs 5. október 2018. 

 

   

 

   

 



   

   

 


